
УДК 271-055.2
РыМСКА-КАТАЛіцКіЯ жАНОчыЯ МАНАСКіЯ СУПОЛЬНАСці  

ў ЗАхОДНЯй БЕЛАРУСі ў 1921–1939 гг.: ГіСТАРыЯГРАфіЯ ПыТАННЯ
Аўсейчык юлія Аляксандраўна,

Полацкі дзяржаўны ўніверсітэт (г. Наваполацк, Беларусь)

У артыкуле разгледжана гістарыяграфія гісторыі рымска-каталіцкіх жа-
ночых манаскіх супольнасцей. Прааналізавана як айчынныя, так і замежныя 
(польскія) даследаванні. 

Асаблівасцю рымска-каталіцкай царквы з’яўляецца вялікая колькасць раз-
настайных мужскіх і жаночых ордэнаў, кангрэгацый і супольнасцей. Перыяд 
1920–30-х гг., калі значная тэрыторыя Беларусі з’яўлялася часткай Польшчы, 
быў даволі спрыяльны для стварэння і рэлакацыі жаночых манаскіх рымска-
каталіцкіх супольнасцей. 

Нягледзячы на значную ролю жаночых манаскіх супольнасцей у місіянерскай 
і адукацыйнай дзейнасці на беларускіх землях, у навуковых працах, што выйшлі 
ў Беларусі, амаль не сустракаецца ніякіх звестак пра іх. Адзіным энцыклапе-
дычным даведнікам па дадзенай праблематыцы з’яўляецца “Рэлігія і царква на 
Беларусі” [4], які ўтрымлівае невялікія звесткі пра жаночыя каталіцкія манаскія 
супольнасі. Што датычыцца прац манаграфічнага характару, то яны носяць аба-
гульняючы характар і матэрыялаў па дадзенай тэме амаль не ўтрымліваюць. 
Варта адзначыць, што найбольш увагі праблемам дзейнасці жаночым манаскім 
супольнасцям ўдзяляе Э.С. Ярмусік [5]. 

На тэрыторыі Беларусі былі заснаваны дзве супольнасці: сясцёр эўхарыстак 
і сясцёр місіянерак. Менавіта таму гэтыя дзве супольнасці з’яўляюцца найбольш 
цікавымі для нашага вывучэння. 

Першым аўтарам, якія пакінуў звесткі пра сясцёр місіянерак, была сама 
заснавальніца супольнасці Баляслава Лямэнт. Яна стварыла канстытуцыю 
супольнасці, напісала шмат малітваў, сцэнарыяў для калядных пастановак, 
пакінула багатую карэспандэнцыю. Самай вядомай і фундаментальнай працай, 
якая асвятляе дзейнасць Супольнасці Сясцёр Місіянерак з’яўляецца яе кніга 
“Каб любіць цябе ўсё мацней” (“Bym cię kochała coraz gorecej”) [11]. 

У розныя часы гісторыя дзейнасці Сясцёр Місіянерак закраналася польскімі 
даследчыкамі Іахімам Романам Барам[7;8], Адрыянай Гранкевіч [10], Даротай 
Душык [9], Ядзвігай Стабінскай [14], і інш. 

Адным з найбольш вядомых польскіх даследчыкаў па гісторыі супольнасці 
з’яўляецца паляк, айцец-капуцын Іахім Роман Бар. Даследаванню супольнасці 
аўтар прысвяціў працу “Супольнасць Сясцёр Місіянерак Святой Сям’і” 
(“Zgromadzenie Siostr Misjanarek Swiętej Rodziny”) [8]. Пад яго рэдакцыяй такса-
ма выйшаў зборнік “Выбраныя лісты Баляславы Лямэнт. Супольнасць Сясцёр 
Місіянерак Святой Сям’і” (“Wybor pism Bolesławy Lament. Zgromadzenie Siostr 
Misjanarek Swiętej Rodziny”) [7]. Акрамя саміх лістоў, даследчык у гэтым выданні 
змяшчае і кароткую гісторыю супольнасці. 

Развіццё і ўтварэнне Супольнасці Сясцёр Місіянерак даследавала таксама 
Адрыяна Гранкевіч. Вынікам яе даследаванняў сталі працы, сярод якіх – “Жыццё 
і дзейнасць Баляславы Лямэнт (1862–1946), “Заснавальніцы Супольнасці Сяс-
цёр Місіянерак св. Сям’і” (“Życie i działalność Bolesławy Marii Lament (1862–1946). 
Założycielki Zgromadzenie Siostr Misjanarek sw. Rodziny”) [10].

Жыццё і дзейнасць заснавальніцы супольнасці Баляславы Лямэнт адлю-
страваны ў працы Д. Душык “Дарога да паяднання” (“Droga ku jedności”) [9]. 
Біяграфіі заснавальніцы супольнасці місіянерак прысвечана таксама праца 
Я. Стабінскай “Шукаць і збаўляць” (“Scukać i zbawiać. Posłannictwo Bolesławy 
Lament”) [14].

Першым, хто займаўся вывучэннем супольнасці эўхарыстак, быў іх 
заснавальнік віленскі біскуп Юрый Матулевіч. Ён стварыў канстытуцыю 
супольнасці, пакінуў шмат пісьмовай спадчыны: навуковыя працы з галіны 
тэалогіі і сацыялогіі, апрацаваныя для некалькіх законніцкіх супольнасцей ста-
туты, пастырскія лісты, біскупскія прамовы і распараджэнні, рэкалекцыйныя 
парады для святароў і законнікаў, багатую карэспандэнцыю. Самай вядомай і 
фундаментальнай яго працай з’яўляецца “Духовы дзённік” [2;12]. 

У розныя часы гэтую праблему закраналі Аляксандр Жарнасек [16], Аляк-
сандр Надсан [3]. 

Адной з найбуйнейшых польскіх даследчыц па гісторыі супольнасці 
з’яўляецца Галіна Стшэлецка “Пачаткі Супольнасці Сясцёр Служэбніц Езу-
са ў Эўхарыстыі (1923–1945)” (“Początki Zgromadzenia Siostr Sluzebnic Jezusa 
w Eucharystii (1923–1945)” [15]). Развіццё і ўтварэнне Супольнасці Сясцёр 
Эўхарыстак даследавала Марыя Багуміла Пецына. Вынікам яе даследаванняў 
стала праца “Асоба і справы блаславёнага Юрыя Матулевіча” (“Osobowośc i 
działanie blogoslawionego Jerzego Matulewicza” [13]).

У марыянскіх законніцкіх дамах у Англіі, Чэхіі, Казахстане, Германіі, Поль-
шчы і Беларусі праводзяцца міжнародныя сімпозіумы. На гэтых мерапрыемствах 
прадстаўляюць таксама працы па гісторыі супольнасці. На аснове іх былі вы-

дадзены працы, ў якіх асвятлялася дзейнасць Сясцёр Эўхарыстак. Адной з такіх 
прац з’яўляецца кніга “Хрыстос-Марыяне-Беларусь” [1]. 

Такім чынам, трэба адзначыць, што самастойных навуковых даследаванняў 
у беларускай гістарыяграфіі прысвечаных вывучэнню рымска-каталіцкіх жаночых 
манаскіх супольнасцей не існуе. Праблематыка дзейнасці супольнасцей доўгі 
час разглядалася толькі ў польскай гістарыяграфіі. У даследаваннях айчынных 
навукоўцаў узгадваюцца толькі асобныя звесткі пра жаночыя супольнасці.

В статье произведен анализ изменения количества общин Христиан 
веры евангельской в современной Беларуси, рассмотрен процесс институци-
ализации ХВЕ в Республике Беларусь.


